
Uunga siunnersuut: ”Nuup kiisalu Qasigiannguit Aasiaallu pilersorneqarnerannut
erngup nukinganik nukissiorfinnik taakkununngalu atatillugu atortunik
sanaartornermut, aningaasalersuinermut ingerlatsinermullu killiliussatut
atugassarititaasut pillugit Inatsisartut inatsisaata allanngortinnegarnissaa pillugu
Inatsisartut inatsisaat”

(Nunalerinermut, Imminut Pilersornermut, Nukissiutinut Avatangiisinullu Naalakkersuisoq)

Saqqummiussissut
(Nunalerinermut, Imminut Pilersornermut, Nukissiutinut Avatangiisinullu Naalakkersuisoq)

Siullermeernegarnera

Naalakkersuisut sinnerlugit matumuuna uunga siunnersuut "Nuup kiisalu Qasigiannguit
Aasiaallu pilersornegarnerannut erngup nukinganik nukissiorfinnik taakkununngalu
atatillugu atortunik sanaartornermut, aningaasalersuinermut ingerlatsinermullu killiliussatut
atugassarititaasut pillugit Inatsisartut inatsisaata allanngortinnegarnissaa pillugu
Inatsisartut inatsisaat ” sagqummiutissavara

Naalakkersuisut aamma danskit naalakkersuisui ullog 14. marsi 2022-mi siunertanut
nalunaarummik isumaqatigiissutegarput, taamaaliornermi Kalaallit Nunaanni erngup
nukinganik suliassat ataasiakkaat aningaasalersornegarnissaannut atatillugu ganoq danskit
tungaanniit tapersiisogarsinnaanersoq ataatsimoorlutik qulaajaaviginiarlugu, danskit
naalakkersuisui aammalu Naalakkersuisut isumaqatigiillutik.

Danskit tungaanniit aningaasalersuinermut aaqqiissutissarsinissamut isumalluarnartumik
piumassuseqarneq ogariartuutiginegarpoq, danskit naalagaaffiata taarsigassarsisitseqqginnissaa
ajornarunnaarsinnegarsinnaalluni. Tassa imaappoq taarsigassarsiat naalagaaffiup
taarsigassarsiarititaannut inatsit naapertorlugu danskit aningaasagarnermut ministerianit
taarsigassarsiarineqgartut, tamatumalu kingorna Kalaallit Nunaannut
taarsigassarsiariteqginnegarlutik.

Naalagaaffiup taarsigassarsisitseqqginnerani niuernermik tunngavilimmik
taarsigassarsisitsisartut taarsigassarsiarititaannit appasinnerusumik erniagartillugit tamatuma
pisinnaanissaa qulakkeernegarnerusussaavoq. Pegatigisaanik sapinngisamik akikinnerpaamik
aningaasalersuinissag qulakkeerniarlugu, nunap immikkoortuini aningaaseriviit
aningaasaliisartut taarsigassarsititsisunut suliffissuarnut ilaasutut akuutinnissaat
sulissutiginegarpog.

Naalakkersuisut ataatsimut katillugu 3,1 mia. koruuninik akiitsut annerpaaffissaasa iluanni
taarsigassarsisinnaanissaannut aammalu sanaartugassat inatsimmi pinegartunut ilaasut
aningaasalersorneqgarnissaannut taarsigassarsiarinegartut Nukissiorfinnut
taarsigassarsiaritegqginnissaannut, erngup nukinganik innaallagissiorfiit
aningaasalersorneqarnissaat ingerlannegarnerallu pillugit sanaartornermut inatsit atuuttoq
inatsimmi tunngavissamik imagarpog.

Erngup nukinganik innaallagissiorfiit aningaasalersornegarnissaannut taarsigassarsinissamut
sanaartornermut inatsimmi tunngavissag haammattumik annertussuseganngitsoq,
maannamuugallartoq naalagaaffiup ogalogatiginegarnerani ersarissivod.

Danskit tungaanniit naalagaaffiup taarsigassarsititseqgissinnaanissaanut tunngavissarititaasut
arlallit allassimapput. Erngup nukinganik ingerlatassat Nukissiorfiit ingerlataannit allanit
avissaartinnegarsinnaanersut aammalu taarsigassarsianut pigisat nalillit
qularnaveeqqusiunnegarsinnaanersut, tamatumunnga ilaatigut pingaarutegarpog.
Ataatsimoortumik aningaasalersuinerup naalagaaffimmit taarsigassarsiatut aammalu
aningaasalersuisartunit allanit pissarsiarinegarnera, aamma pingaarutegarsinnaavoqg.

Taamatut pisariagartitsineq allannguutissatut siunnersuummi matumani naammassinegarpog.
Erngup nukinganik innaallagissiorfissanik sanaartornerup aningaasalersuinerullu
aktiaatileqgatigiiffimmut Namminersorlutik Ogartussanit piginegartumut, naalagaaffimmit
taarsigassarsititseqginnegartussamut, tunniunnegarnissaat inatsisissatut siunnersuummi
periarfissiissutiginegarpog.

Atuisartunut iluaqutaasumik erngup nukinganik innaallagissiorfinnik sanaartornerup
iluaqutissartagarnerpaamik aningaasalersuutissarsinissaanut Naalakkersuisut atitunerusumik
piginnaatinnegarnissaat, siunnersuummi taamaallaat siunertaavoqg.

Nukissiorfiit imminut ingerlatsitatut Namminersorlutik Ogartussanit piginegartutut
suliffegarfiunera siunnersuummi allanngortinneganngilag. Nukissiorfiit nukissiamik
imermillu innuttaasunut pilersuinissaq suli allannguuteqanngitsumik suliassarissavaa.

Erngup nukinganik suliassat suli inuiagatigiit aningaasagarnerannut ingerlatsinermilu
aningaasaqgarnikkut ingerlalluartumik imminullu akilersinnaasumik aningaasaliinerussasut,
aamma siunnersuummi allanngortinneganngilag.

Taamatut ogaasegarlunga Naalakkersuisut sinnerlugit siunnersuut Inatsisartuni kajumittumik
suliassanngortippara.



